Cynulliad Cenedlaethol Cymru
Y Pwyllgor Materion Cyfansoddiadol a Deddfwriaethol

CLA616 — Rheoliadau Dwr Mwynol Naturiol, Dwr Ffynnon a Dwr Yfed
wedi’i Botelu (Cymru) 2015

Y weithdrefn:

Negyddol

Y cefndir

Mae’r Rheoliadau hyn yn cydgrynhoi’r holl ofynion Ewropeaidd a domestig yn ymwneud & dwr mwynol
naturiol, dwr ffynnon a dwr wedi’i botelu. Er enghraifft:

Mae Rhan 2 yn rhagnodi’r amodau ar gyfer cydnabod “dwr mwynol naturiol” a’r gofynion yn ymwneud a
thrin, potelu, labelu, hysbysebu a gwerthu dwr mwynol naturiol.

Mae Rhan 3 yn gosod cyfyngiadau ar ddatblygu ffynhonnau a thrin, potelu, labelu, hysbysebu a gwerthu
dwr y bwriedir ei werthu fel “dwr ffynnon”.

Mae Rhan 4 yn gosod cyfyngiadau ar botelu, labelu, hysbysebu a gwerthu dwr y bwriedir ei werthu fel
“dwr yfed wedi’i botelu”.

Mae Rhannau 5 a 6 yn rhagnodi’r trefniadau monitro a gorfodi, gan gynnwys gosod rhwymedigaeth ar
awdurdodau bwyd i orfodi’r Rheoliadau.

Craffu ar faterion technegol

Ni nodir unrhyw bwyntiau i gyflwyno adroddiad arnynt o dan Reol Sefydlog 21.2 mewn perthynas a'r
offeryn hwn.

Craffu ar sail rhagoriaethau

Nodwyd un pwynt i gyflwyno adroddiad arno o dan Reol Sefydlog 21.3 (ii) (pwynt o bwysigrwydd
gwleidyddol neu gyfreithiol neu sy'n ymwneud & materion polisi cyhoeddus sy’n debygol o fod o
ddiddordeb i’r Cynulliad) mewn perthynas &'r offeryn hwn.

O dan Atodlen 1, pan mae'r awdurdod bwyd yn cydnabod bod dwr a echdynnwyd o'r ddaear yng
Nghymru yn "ddwr mwynol naturiol", rhaid i'r awdurdod bwyd gyhoeddi datganiad o gydnabyddiaeth a’r
rhesymau dros y gydnabyddiaeth honno yny London Gazette.

Cyhoeddiad ar gyfer ‘Cymru a Lloegr’ yw'r London Gazette. Fodd bynnag, os diben y cyhoeddiad yw rhoi
gwybod i bobl Cymru am statws dwr a echdynnwyd o'r ddaear yng Nghymru, mae’r Pwyllgor o’r farny
gallai fod yn ddefnyddiol cyhoeddi’r gydnabyddiaeth ym mhapurau newydd / cyfnodolion Cymru.

Ymateb y Llywodraeth

Pan gynhaliwyd y cyfarfod, nid oedd y LIlywodraeth wedi ymateb.

Trafodaeth y Pwyllgor

Ystyriodd y Pwyllgor yr offeryn yn ei gyfarfod ar 23 Tachwedd 2015 a bydd yn cyflwyno adroddiad
gerbrony Cynulliad yn unol &'r pwynt uchod yn yr adroddiad ar sail rhagoriaeth.

